
Монгол Улсын Их Хурлын 2016 оны намрын ээлжит чуулганы 
Байгаль орчин, хүнс, хөдөө аж ахуйн байнгын хорооны 
2017 оны 01 дүгээр сарын 07-ны өдөр /Бямба гараг/-ийн 

хуралдааны гар тэмдэглэл

Байгаль орчин, хүнс, хөдөө аж ахуйн байнгын хорооны дарга Ц.Гарамжав ирц, хэлэлцэх асуудлын дарааллыг танилцуулж, хуралдааныг даргалав.


Хуралдаанд ирвэл зохих 19 гишүүнээс 10 гишүүн ирж, 52.6 хувийн ирцтэйгээр хуралдаан 09 цаг 36 минутад Төрийн ордны “Жанжин Д.Сүхбаатар” танхимд эхлэв. 

Чөлөөтэй: Б.Бат-Эрдэнэ, Ж.Бат-Эрдэнэ, С.Жавхлан, Л.Мөнхбаатар, Д.Мурат, Б.Саранчимэг, Г.Солтан, Л.Элдэв-Очир, Д.Эрдэнэбат.


Нэг. Хог хаягдлын тухай /шинэчилсэн найруулга/ хуулийн төсөл болон холбогдох бусад хуулийн төсөл /Засгийн газар 2016.12.28-ны өдөр өргөн мэдүүлсэн, хэлэлцэх эсэх/

Хэлэлцэж буй асуудалтай холбогдуулан Байгаль орчин, аялал жуулчлалын сайд Д.Оюунхорол, дэд сайд Ц.Батбаяр, Байгаль орчин, аялал жуулчлалын яамны Хүрээлэн буй орчин, байгалийн нөөцийн удирдлагын газрын дарга Д.Даваасамба, мөн газрын мэргэжилтэн Л.Жаргалсайхан, Мэргэжлийн хяналтын ерөнхий газрын Байгаль орчин, геологи, уул уурхайн хяналтын газрын дарга Н.Батбаяр, Эрүүл мэнд, боловсролын хяналтын газрын дарга С.Сүнчин, эрүүл ахуй, халдвар хамгааллын хяналтын улсын ахлах байцаагч Б.Баясгалан, байгаль орчны хяналтын улсын ахлах байцаагч У.Өлзийцэцэг, Улаанбаатар хотын Захирагчийн ажлын албаны Тохижилт, хог хаягдлын удирдлагын хэлтсийн мэргэжилтэн С.Аригун, Нэгдсэн Үндэстний байгууллагын Аж үйлдвэрийн хөгжлийн газрын төслийн зохицуулагч Б.Дэлгэрбаяр нар оролцов.

Хуралдаанд Байгаль орчин, хүнс, хөдөө аж ахуйн байнгын хорооны ажлын албаны ахлах зөвлөх Д.Энхбат, зөвлөх З.Оюунсүрэн, референт Ц.Рэнцэнтогтох нар байлцав. 

Хууль санаачлагчийн илтгэлийг Байгаль орчин, аялал жуулчлалын дэд сайд Ц.Батбаяр танилцуулав. 

Хууль санаачлагчийн илтгэлтэй холбогдуулан Улсын Их Хурлын гишүүн Д.Тэрбишдагва, А.Сүхбат, Я.Содбаатар, Г.Тэмүүлэн, Ц.Гарамжав нарын тавьсан асуултад Байгаль орчин, аялал жуулчлалын сайд Д.Оюунхорол, Байгаль орчин, аялал жуулчлалын яамны Хүрээлэн буй орчин, байгалийн нөөцийн удирдлагын газрын мэргэжилтэн Л.Жаргалсайхан нар хариулж, тайлбар хийв.

Улсын Их Хурлын гишүүн Д.Тэрбишдагва, Б.Батзориг, А.Сүхбат, Ц.Гарамжав нар үг хэлэв.

Ц.Гарамжав: -  Хог хаягдлын тухай /шинэчилсэн найруулга/ хуулийн төсөл болон холбогдох бусад хуулийн төслийг чуулганы нэгдсэн хуралдаанаар оруулж хэлэлцүүлэх нь зүйтэй гэсэн саналыг дэмжье гэсэн санал хураалт явуулъя.

Зөвшөөрсөн:                         10

Татгалзсан:                             0


Бүгд:                                      10

100 хувийн саналаар дэмжигдлээ.

Байнгын хорооноос гарах санал, дүгнэлтийг Улсын Их Хурлын гишүүн Б.Батзориг Улсын Их Хурлын чуулганы нэгдсэн хуралдаанд танилцуулахаар тогтов.

Хуралдаан 1 цаг 10 минут үргэлжилж, 19 гишүүнээс 10 гишүүн ирж, 52.6 хувийн ирцтэйгээр 10 цаг 46 минутад өндөрлөв.

Тэмдэглэлтэй танилцсан:


БАЙГАЛЬ ОРЧИН, ХҮНС,


ХӨДӨӨ АЖ АХУЙН БАЙНГЫН


ХОРООНЫ ДАРГА                                                                  Ц.ГАРАМЖАВ

Тэмдэглэл хөтөлсөн: 


ПРОТОКОЛЫН АЛБАНЫ                                            


ШИНЖЭЭЧ                                                                              Д.УЯНГА

МОНГОЛ УЛСЫН ИХ ХУРЛЫН 2016 ОНЫ НАМРЫН ЭЭЛЖИТ ЧУУЛГАНЫ

БАЙГАЛЬ ОРЧИН, ХҮНС, ХӨДӨӨ АЖ АХУЙН БАЙНГЫН ХОРООНЫ
2017 ОНЫ 01 ДҮГЭЭР САРЫН 07-НЫ ӨДӨР /БЯМБА ГАРАГ/-ИЙН 

ХУРАЛДААНЫ ДЭЛГЭРЭНГҮЙ ТЭМДЭГЛЭЛ

Ц.Гарамжав: - Байгаль орчин, хүнс, хөдөө аж ахуйн байнгын хорооны ирц бүрдсэн тул Байгаль орчин, хүнс, хөдөө аж ахуйн байнгын хорооны 2017 оны 01 дүгээр сарын 07-ны өдрийн хуралдаан нээснийг мэдэгдье.

Байгаль орчин, хүнс, хөдөө аж ахуйн байнгын хорооны энэ өдрийн хуралдаанаар хэлэлцэх асуудлыг танилцуулъя. Хог хаягдлын тухай хуулийн шинэчилсэн найруулгын төсөл болон хамт өргөн мэдүүлсэн болон бусад хуулиудын төслийн үзэл баримтлалын талаар хэлэлцэнэ. Засгийн газрын 2016 оны 12 дугаар сарын 28-ны өдөр өргөн мэдүүлсэн байна. 

Энэ хуулийн хэлэлцэх эсэх талаар өнөөдөр хэлэлцэх юм. Хэлэлцэх асуудлын талаар саналтай гишүүд байна уу? Саналаа өгнө үү. Байхгүй тул хэлэлцэх асуудалдаа оръё.

Хог хаягдлын тухай хуулийн шинэчилсэн найруулгын төсөл болон хамт өргөн мэдүүлсэн бусад хуулиудын төслийн үзэл баримтлалын хэлэлцэх асуудлын талаар илтгэгч нь Байгаль орчин, хүнс, хөдөө аж ахуйн, өнөөдрийн Байгаль орчин, хүнс, хөдөө аж ахуйн байнгын хорооны хуралдаанд оролцож байгаа холбогдох албан тушаалтнуудыг танилцуулъя. 

Байгаль орчин, аялал жуулчлалын яамны сайд, Ц.Батбаяр -Орлогч юу билээ? Дэд сайд Ц.Батбаяр уу? за. Байгаль орчин, аялал жуулчлалын яамны Хүрээлэн буй орчин, байгалийн нөөцийн удирдлагын газрын дарга Д.Даваасамба, Байгаль орчин, аялал жуулчлалын яамны Хүрээлэн буй орчин, байгалийн нөөцийн удирдлагын газрын мэргэжилтэн Л.Жаргалсайхан, Нэгдсэн Үндэстний байгууллагын Аж үйлдвэрийн хөгжлийн газрын төслийн зохицуулагч Б.Дэлгэрбаяр, Улаанбаатар хотын Захирагчийн ажлын албаны Тохижилт, хог хаягдлын удирдлагын хэлтсийн мэргэжилтэн С.Аригун, Мэргэжлийн хяналтын ерөнхий газрын Байгаль орчин, геологи, уул уурхайн хяналтын газрын дарга Н.Батбаяр, Мэргэжлийн хяналтын ерөнхий газрын Эрүүл мэнд, боловсролын хяналтын газрын дарга С.Сүнчин, Мэргэжлийн хяналтын ерөнхий газрын эрүүл ахуй, халдвар хамгааллын хяналтын улсын ахлах байцаагч Б.Баясгалан, Мэргэжлийн хяналтын ерөнхий газрын байгаль орчны хяналтын улсын ахлах байцаагч У.Өлзийцэцэг. Байгаль орчин, аялал жуулчлалын яамны хэлтсийн дарга н.Раднаабазар нар оролцож байна.

Өнөөдөр хэлэлцэж хуулийн төслийн үзэл баримтлалыг Байгаль орчин, аялал жуулчлалын яамны дэд сайд Ц.Батбаяр танилцуулна. 1 дүгээр микрофоныг өгье.

Ц.Батбаяр: - Сайд ирэх байсан. Бас өвчтэй байгаа учраас ирж чадсангүй. Хүлцэл өчье. Энд хүрэлцэн ирсэн эрхэм гишүүд, Байнгын хорооныхонд энэ өдрийн мэндийг хүргэе.

Хог хаягдлын тухай хуулийн шинэчилсэн найруулга Улсын Их Хурлын 2016 оны 5 дугаар сарын 19-ний өдрийн хуралдаанаар батлагдсан боловч Монгол Улсын Их Хурлын чуулганы хуралдааны дэгийн тухай хуулийн 53 дугаар зүйлд заасны дагуу уг хуулийн эцсийн найруулгыг Улсын Их Хуралд танилцуулж, ёсчлох, Төрийн мэдээлэл эмхэлгэлд хэвлэн нийтлэх ажиллагаанууд хийгдээгүйн улмаас Улсын Их Хурлын 11 дүгээр сарын 16-ны өдрийн хуралдаанаар буцаасан тул дахин өргөн барьж хэлэлцүүлж байна.

Монгол Улсын тогтвортой хөгжлийн үзэл баримтлал 2030, Ногоон хөгжлийн бодлогын баримт бичгүүдэд 2030 онд гэхэд хог хаягдлыг дахин боловсруулах хэмжээг 40 хувьд хүргэж байгальд булж устгах хаягдлын хэмжээг 40 хувь бууруулах зорилтыг тавьсан юм.

Сүүлийн жилүүдэд хүн амын төвлөрөл өсөж, үйлдвэрлэл үйлчилгээний шинэ салбарууд байгуулагдаж байгаа болон иргэдийн хэрэглээ ихсэж байгаатай холбоотойгоор үүсэж буй хог хаягдлын тоо хэмжээ, нэр төрөл жилээс жилд нэмэгдэж байна.

Улсын хэмжээнд 2015 оны байдлаар хог хаягдлын төвлөрсөн 371 цэгт 2.3 сая тонн хог хаягдал цугларсан бол зориулалтын бус газарт 104000 тонн хог хаягдал хаягдан 34000 га талбайг бохирдуулсныг цэвэрлэсэн байна.

Мөн нийслэлийн гэр хороололд хүйтний улиралд ойролцоогоор 81000 тонн буюу 1 өрх ойролцоогоор 450 кг хог хаягдлыг шатааж агаарын бохирдолд нөлөөлж байна. Орон нутагт нийт 357 зөвшөөрөгдсөн хогийн цэг байгаагийн зөвхөн 68 нь хог хаягдлыг хөрсөөр дарж устгадаг бөгөөд бусад нь ил задгай хаягдаж байна.

2006, 2007 онд хийсэн судалгаа тооллогоор Улаанбаатар хотоос жилд 10000 тонн аюултай хог хаягдал үүсдэг гэж тогтоосон. Тухайн үед Улаанбаатар хотод жилд 400000 тонн хог хаягдал үүсдэг байсан бол одоо энэ тоо бараг 3 дахин нэмэгдээд байна.

Аюултай хог хаягдлын үүсэлтийг улсын хэмжээнд тооцож үзвэл жилд 29000-58000 тонн байхаар байна. Устгах шаардлагатай химийн бодисын тооллогоор Улаанбаатар хот 21 аймгийн 137 суманд нийт 297 аж ахуйн нэгж байгууллагууд хугацаа нь дууссан чанарын шаардлага хангахгүй болсон 389 тонн 369 тонн 69000 литр бодис хадгалагдаж байгаа нь тогтоогдлоо.

Аюултай хог хаягдалтай холбоотой үйл ажиллагааг зохицуулах хууль эрх зүйн орчин хангалтгүй, аюултай хог хаягдлыг байгаль орчинд ээлтэй аргаар устгах байгууламж байхгүйгээр ихэнхийг нь энгийн хог хаягдалтай хамт хогийн цэгт зарим нь хөрс усанд шууд хаягдаж үлдсэн нь зориулалтын бус аргаар хадгалагдаж байна.

Нийт хог хаягдлын 50 орчим хувь нь дахин боловсруулах боломжтой хог хаягдал байгаа боловч цуглуулж дахин боловсруулж экспортолж байгаа хог хаягдлын хэмжээ 1 хувьд ч хүрэхгүй байгаа юм. 

2012 онд батлагдсан Хог хаягдлын тухай хуульд хог хаягдлыг дахин боловсруулах үйл ажиллагааг дэмжих эдийн засгийн хөшүүрэг урамшуулал бий болгох харилцааг тодорхой зохицуулаагүй. Хог хаягдалтай холбоотой үйл ажиллагаанд тавигдах шаардлага тодорхой бус. 

Аюултай хог хаягдалтай холбоотой үйл ажиллагааг зохицуулах зохицуулал хангалтгүй. Иргэдэд хог хаягдлын боловсрол олгох талаар огт тусгагдаагүй. Хууль тогтоомж зөрчсөн иргэн аж ахуйн нэгж байгууллагад хүлээлгэх хариуцлага сул, зөрчлийг илрүүлсэн иргэнийг урамшуулах зохицуулалт байхгүй зэрэг дутагдлуудтай тал байна.

Олон улсын түвшинд хог хаягдлын цогц менежментийг бий болгон хог хаягдлын дахин боловсруулах дахин ашиглах түүнээс эрчим хүч үйлдвэрлэх замаар хог хаягдлыг эдийн засгийн эргэлтэд оруулж байгалийн нөөц баялгийг хэмнэх, эцсийн устгах хог хаягдлын хэмжээг бууруулах бодлогыг барьж байна.

Иймээс тогтвортой хөгжлийн болон ногоон хөгжлийн бодлоготой уялдуулж олон улсад тавигддаг шаардлагатай нийцүүлэн хүчин төгөлдөр мөрдөгдөж байгаа Хог хаягдлын тухай хуулийн шинэчилсэн найруулгын төслийг боловсрууллаа.

Хуулийн зорилго нь хог хаягдлыг баялаг гэж үзэх сэтгэхүйг олон нийтэд төлөвшүүлэх замаар хог хаягдлын зохистой менежментийг бий болгож хог хаягдлаас хүний эрүүл мэнд байгаль орчинд үзүүлэх сөрөг нөлөөллийг бууруулахад чиглэсэн юм.

Уг хуулиар энгийн хатуу хог хаягдал болон цацраг идэвхтэйгээс бусад хий, шингэн, хатуу төлөвтэй аюултай хог хаягдалтай холбоотой харилцааг зохицуулна. Хуулийн төсөлд төрийн болон нутгийн захиргааны байгууллага иргэн аж ахуйн нэгж байгууллагын эрх үүргийг тодорхой болгож хог хаягдал цуглуулах тээвэрлэх сэргээх ашиглах дахин боловсруулах устгах үйл ажиллагааг эрхлэхэд тавигдах шаардлагыг нарийвчлан тусгалаа.

Иргэдэд хог хаягдлын боловсрол олгох, хог хаягдлыг эдийн засгийн эргэлтэд оруулах дахин боловсруулах үйл ажиллагааг урамшууллаар дэмжих зохицуулалтыг бий болгосноор хог хаягдлыг ангилж ялгах үйл ажиллагаа сайжирч хог хаягдал дахин боловсруулах үйлдвэрлэл эрхлэх сонирхол нэмэгдэн энэ чиглэлээр жижиг дунд үйлдвэрүүд бий болно гэдэгт итгэж байна.

Байгаль орчны салбарт тулгамдаж байгаа асуудлуудын нэг бол аюултай хог хаягдлын асуудал юм. Аюултай хог хаягдлын тухай аюултай хог хаягдлын хууль эрх зүйн орчныг боловсронгуй болгох зорилгоор хуулийн төсөлд аюултай хог хаягдалтай холбоотой үйл ажиллагааг зохицуулах бүтцийг шинээр нэмж оруулсан бөгөөд ингэснээр аюултай хог хаягдлын зохистой менежментийн тогтолцоо бий болгох боломжтой болох юм.

Олон улсад баримталж байгаа үүсгэгч нь хариуцагч, бохирдуулагч нь төлөх зарчмуудыг хангах зорилгоор үйлдвэрлэсэн болон импортолсон зарим бараа бүтээгдэхүүний хэрэглээнээс үүсэх хаягдал сав баглаа боодлыг эргүүлэн гаргаж цуглуулах дахин ашиглах дахин боловсруулах асуудлыг үйлдвэрлэгч болон импортлогч хариуцах үүсгэсэн хэмжээнээс хамаарч хог хаягдлын төлбөр хураамж төлөх зохицуулалтыг хуулийн төсөлд тусгаад байна.

Та бүхнээс Хог хаягдлын тухай хуулийн шинэчилсэн найруулгын төслийг хэлэлцэх шийдвэрлэж өгөхийг хүсье. Баярлалаа.

Ц.Гарамжав: - Хэлэлцэж байгаа асуудалтай холбогдуулан асуулт асуух гишүүд асуултаа асууя. Тэгээд Улсын Их Хурлын чуулганы хуралдааны дэгийн тухай хуульд өөрчлөлт оруулсантай холбогдуулан гишүүд маань  хэлэлцэж байгаа төслийн зөвхөн үзэл баримтлалтай холбогдуулан асуулт асууж үгээ хэлэх ёстой байна. Шинэ хуулийнхаа төслийг хэрэгжүүлж ажиллая. 

Үг хэлэх гишүүдийг Г.Тэмүүлэн гишүүнээр тасаллаа. Д.Тэрбишдагва гишүүний микрофоныг өгье. Д.Тэрбишдагва гишүүн үгээ хэлье.

Д.Тэрбишдагва: - Баярлалаа. Хог хаягдлын тухай шинэчилсэн найруулгын төсөл үзэл баримтлалтай танилцаж байна л даа. Хог хаягдлын асуудал мөн олон жил ярьж байгаа. Би бол хог хаягдлын асуудлаар яг та нарын хэмжээнд биш юмаа гэхэд бараг та нарын төсөөтэй хэмжээнд байгаа болов уу гэж боддог.

Тэгээд яах вэ зүгээр үүнийг өөрчилж орж ирж байгаа нь сайн л даа. Үүн дээр ингээд үзэхээр ерөөсөө л та нарын энэ хог хаягдлын энэ 2000 оны хууль Хог хаягдлын тухай хууль нэг 5, 6 зохицуулалт тусгаагүйгээс болоод хүндрэл бэрхшээл үүссэн байна.

Одоо энэ хуулийг гаргаад энэ нэг 5, 6 зохицуулалтыг хийх юм байна. Зохицуулалт. Тэгэхээр энэ хог хаягдал ер нь маш богино хугацаанд шийдэгдэнэ гэж ойлгож болох уу ? Би их тодорхой асуулт байна. 

Өөрөөр хэлэх юм бол бидний нэг ярьдаг юм бол 200 гаруй хууль өөрчилнө гэнэ ерөөсөө хуульдаа болоод бүх юм болохгүй байгаа юм шиг ингэж яригдаад байгаа юм. Мөрдөгдөж байгаа хуулийнхаа хэмжээнд хог хаягдал дээр үр дүнтэй үйл ажиллагаа явуулж болно. Мөн олон жил энэ Японтой, Германтай, Францтай, Унгартай, Хятадтай мөн олон жил хог хаягдлын талаар цэгцэлнэ гэж ярьсан даа. 

Тэгээд яриад уг нь бол цэгцлээд яг байгаа хуульдаа зохицуулаад дэвшил ямар дэвшил гарсан бэ? Унгарын төсөл гээд бид мэдэж байх юм. Японтой одоо хог хаягдлын асуудлаар зөндөө л ярьсан. Энэ нэг асуудлыг одоо 2020 онд гэсэн үү 2030 онд гэсэн үү 40 хувийн ялгац янзална. Тэгээд 2030 онд гэхэд гэсэн. Яг ингэж чадах уу? Одоо бид байна шүү дээ нэг ам ажлын нэгдэлтэй л баймаар байна.

Тэгээд одоо ерөөсөө л яах вэ зүгээр зөвхөн танайд яригдаж байгаа юм биш. Ерөөсөө Монголын нийгэм тэр чигээрээ ингэж замбараагүй байдалд орсон. Тэгээд ингээд орж ирж байгаа юмнуудыг нь харахад дан аймшигтай тоонууд орж ирдэг. Үнэхээр сэтгэл өвдөхөөр тоо орж ирдэг. Гаргаж байгаа хог байгаа хэмжээ бидний нүүр царай Монгол Улсын нүүр царай ерөөсөө ийм болоод байгаа юм.

Энэ хууль гарч ирснээс яг та нарын ярьж байгаа үр гарах уу гэж? Үүн дээр их олон зүйлийг ярина. Зүгээр өнөөдөр хэлэлцэх эсэх асуудал байна. Хэлэлцэх ёстой. Аюултай хог хаягдлын асуудал энэ хуулиар ярьж байгаа юм байна. Бид чинь аюултай хог хаягдал бол улс маань дэлбэрэх хэмжээнд болсон шүү. Аюултай хог хаягдал маш их хэмжээнд байгаа. 

Энэ аюултай хог хаягдлын асуудлаар би сүүлийн 6, 7 жил ярьж байна. Аюултай хог хаягдал одоо ингээд бөөгнөрөөд цугларсан байдаг. Гэтэл Төв аймаг дээр газар нутаг дээр нь газрыг өгнө гээд тэгээд орон нутаг нь зөвшөөрөхгүйгээс болоод одоо хүртэл 4, 5 жил ярьж байдаг. 

Болсон сайд болгон гадаадад очоод аюултай хог хаягдлын асуудал ярьдаг. Гаднынхантай тохирдог. Монголд хүрээд ирэнгүүт нь нөгөө аюултай хог хаягдал Монголын хууль эрх зүйн орчин гэдэг юм уу эсхүл орон нутгийн данхар толгойнуудаас болоод ерөөсөө явж өгдөггүй. Одоо энэ аюултай хог хаягдлын нөгөө нэг Төв аймгийн аль суманд билээ тэр хэрэгжих үү, хэрэгжихгүй юу? 

Ц.Гарамжав: - 2 дугаар микрофоныг өгье. Өөрийгөө танилцуулаад хариултаа өгье.

Л.Жаргалсайхан: - Байгаль орчин, аялал жуулчлалын яамны Хүрээлэн буй орчин байгалийн нөөцийн газрын мэргэжилтэн Л.Жаргалсайхан байна. Д.Тэрбишдагва гишүүний асуултад хариулъя. 

Тэгэхээр 2012 онд батлагдсан Хог хаягдлын тухай хуульд бол түрүүний хэлсэн асуудлууд зохицуулагдаагүйгээс манайд ямар хүндрэл бэрхшээлүүд үүсэж байгаа вэ гэхээр 1 дүгээрт хог хаягдал бол ямар ч үнэгүй, үнэлэмжгүй байна. Тийм учраас хүмүүст хог хаягдлаа ангилан ялгах цуглуулж түүхий эдийн зориулалтаар ашиглуулах ямар ч сонирхол үүсэхгүй байна.

Тийм учраас энэ зохицуулалтыг бий болгоё. Дээрээс нь энэ үйлдвэрлэгч импортлогч гээд энэ хог хаягдал үүсгэдэг бараа бүтээгдэхүүнийг үйлдвэрлэдэг, импортолдог хүмүүс ямар ч хариуцлага алга. 

Нэг сумын төвд очиход хогийн цэгийн бараг 70, 80 хувь нь архины шил байна. Тэгэхээр бид нар энэ зохицуулалтыг бий болгож үйлдвэрлэгч импортлогч нь хариуцлагатай болъё гэдэг зохицуулалтыг хийе.

Дээрээс нь ийм зохицуулалтуудыг бий болсны дараа бол мэдээж хэрэг хамгийн гол нь дахин боловсруулдаг үйлдвэрүүд бий болох ёстой. Эдгээрийг бид нар заавал дэмжлэг үзүүлэх ёстой. Энэ үйлдвэрүүд одоо ажиллаж байгаа хэдхэн цөөн тооны үйлдвэрүүдэд ямар хүндрэл байна вэ гэхээр яг байгалийн түүхий эдээр бүтээгдэхүүн үйлдвэрлэж байгаатай адил татвар төлдөг. Ийм үйл ажиллагаа ямар ч дэмжлэггүй байдаг гэсэн ийм асуудлууд байгаа.

Хөрөнгө оруулалт оруулъя гэсэн гадаад дотоодын компаниуд байдаг. Энэ компаниудад тавигдах шаардлага ерөөсөө байдаггүй хуулиар зохицуулагдаагүй учраас юу ч хамаагүй хийж болохоор ийм түвшинд бас байгаа талууд байгаа.

Боловсролын асуудал бүр цэцэрлэгийн насны хүүхдээс авхуулаад хогны талаар тодорхой мэдлэгтэй болохгүй бол бас энэ Хогны хууль хэрэгжихгүй байгаа. Энэ талуудыг цэгцлэх зорилгоор энэ шинэ хууль маань хэрэгжих юм. Тэгэхээр энэ хууль хэрэгжихээр бас бидний тавьж байгаа зорилтууд бол хэрэгжихэд маш дөхөм болно.

Мэдээж хэрэг бид нарын үйл ажиллагаа маш их идэвхжих шаардлагатай байгаа. Аюултай хог хаягдлын асуудал бол хүндрэлтэй гэдэг нь ойлгомжтой. Газрын тухай хуульд бол аюултай хог хаягдлын газрыг улсын тусгай хэрэгцээнд авах нэмэлт, өөрчлөлтийг оруулсан.

Тэгэхээр одоо бол Засгийн газар бүрэн эрхийнхээ хэмжээнд аюултай хог хаягдлын газрыг тогтоож авах боломжтой болсон. Орон нутаг татгалзаж байна уу татгалзаагүй юу гэдгээс үл хамаараад. Бид нар 3 газар байршилд аюултай хог хаягдлын газрыг сонгоод Засгийн газраар батлуулахаар ажиллаж байна.

Ер аюултай хог хаягдалтай холбоотой үйл ажиллагаа эрхлэх, дахин боловсруулах устгахад тавигдах шаардлага ерөөсөө байхгүй. Хуучин хуульд бол нэг журам байна. Байгаль орчны яам зөвшөөрөл олгоно гэсэн хоёрхон заалт байсан. Энэ бол ямар ч хангалтгүй байсан учраас бид нар бүтэн бүлэг энэ Хог хаягдлын аюултай хог хаягдлын бүлгийг бол энэ хуульд оруулж бүх үйл ажиллагааг нь зохицуулалттай болгох ийм заалтуудыг оруулсан байгаа.

Ц.Гарамжав: - Та тодруулга авах гэж байна уу? 1 минутын тодруулгаа авъя. Д.Тэрбишдагва гишүүний микрофоныг өгье. 

Д.Тэрбишдагва: - Л.Жаргалсайхан би болтугай л гэж ерөөе. Бид хоёр би ч чамтай мөн их олон удаа уулзсан. Хууль боловсруулаагүй байж байхад болох боломжууд зөндөө байсан гээд яриад байсан. Одоо хуульд өөрчлөлт оруулахаар л жигтэйхэн сайхан болох юм байна л даа. Уг нь бол байгаа хууль тогтоомж дээрээ бид урдах юмаа муулмааргүй байгаа юм. Бидэнд бас боломжууд байсан байхгүй юу.

Орон нутгийн удирдлагуудаас авхуулаад сахилга хариуцлагатай цэгцтэй журамтай байсан бол хийж болно. Ингээд хууль гараад ирэхээр л их сайхан болох юм байна. Болтугай гэж ерөөе. Өөр юу гэж хэлэх вэ? Л.Жаргалсайхан бид хоёр чинь энэ асуудлаар мөн олон удаа уулзсан. Л.Жаргалсайхан ийм л юм ярьдаг. Би ийм л асуудаг юм. Тэгээд одоо хууль гараад ирэхээр л жигтэйхэн сайхан болох юм гэж ерөөе. Одоо өөр юу гэж хэлэх вэ.

Уг нь бол байсан нөхцөл юм дээрээ бид хууль дээрээ зохицуулаад амжилттай юм хийж болмоор байгаа байхгүй юу. Одоо ингээд бүх зүйл хуульдаа буруутгаад байж болохгүй шүү. Болохгүй шүү. Тийм учраас та бүгд одоо байгаа нөхцөл байдалдаа сайн ажиллахгүй бол хууль гараад ирэхээр жигтэйхэн сайхан болно гэвэл бас тийм биш шүү. 

Одоо суурь нөхцөлүүдийг нь … /минут дуусав/

Ц.Гарамжав: - А.Сүхбат гишүүн үгээ хэлье. Асуултаа асууя.

А.Сүхбат: - Энэ Хог хаягдлын тухай хууль шинэчилсэн найруулга орж ирж байна. Үүн дээр Монгол Улсын хэмжээнд нэг 21 аймаг 330 сум Улаанбаатар хотын 9 дүүрэг гээд хогийн буй болгодог үйлдвэр нь энэ юм байгаа юм.


Боловсруулах үйлдвэр ер баригдаж эхлэх үү гэсэн ийм асуулт байна. Энэ талаар тодорхой хариулт өгөөч гэж.

Энэ хуульд гэр хорооллын нүхэн жорлон, муу усны нүхийг хог хаягдал гэж тооцож байгаа юу гэсэн бас нэг ийм асуулт байна. 

Ц.Гарамжав: - 2 номерын микрофон дээр хариулъя.

Л.Жаргалсайхан: - А.Сүхбат гишүүний асуултад хариулъя. Тэгэхээр одоогоор Улаанбаатар хотод гэхэд 23 аж ахуйн нэгж бол хог хаягдалтай холбоотой үйл ажиллагаа эрхэлж үйлдвэрлэл эрхэлж байна.

Тэгээд энэ бол ерөнхийдөө хаягдал төмөр, хөнгөн цагаа, ялгар уут, хуванцар хаягдал цаас тэгээд үртсэн шахмал, шил, аккумлятор гэх мэтийн ийм үйлдвэрүүд байгаа. Тэгэхээр энэ үйлдвэрүүд бол маш бас тогтвортой үйл ажиллагаа явуулж чаддаггүй. Тэгээд бас энэ дэмжлэг туслалцаа бол байнга бид нараас хүсэж байдаг юм.

Дээр нь энэ хог хаягдал шатааж эрчим хүч үйлдвэрлэх үйлдвэр байгуулъя. Аюултай хог хаягдлын үйлдвэр байгуулъя гэсэн хүсэлтүүд гадаадын болон дотоодын аж ахуйн нэгжүүдээс бол ирдэг. Энэ бас ТЭЗҮ боловсрогдох, тэгээд энэ тодорхой хэмжээгээр дэмжих шатандаа бол явж байгаа.

Нүхэн жорлонгийн асуудлаар энэ Хог хаягдлын хуулийн шинэчилсэн найруулгад бол заалт орсон байгаа. Энд бол аж ахуйн нэгж байгууллага шинээр нүхэн жорлон байгуулахыг бол хориглосон заалт оруулсан.

Ц.Гарамжав: - Я.Содбаатар гишүүн асуултаа асууя.

Я.Содбаатар: - Энэ хуулийг ерөнхийдөө хэлэлцэхийг нь дэмжиж байгаа. Өмнөх парламентын үед бид нар нэлээн олон талаас нь манай Байнгын хороо хэлэлцээд харамсалтай нь хуулийн процессын хувьд бүрэн төгс болоогүй учраас энэ асуудал жаахан түр хойшлоод байсан. Тэгээд дахиж орж ирж байгаа юм байна.

Би зүгээр дахиж орж ирж байгаатай холбогдуулаад өмнө нь бид нар энэ хуулийг гаргах гээд Байнгын хороон дээр хэлэлцэж байхад гарч байсан 2, 3 асуудлуудыг бас анхааралтай анхаараач гэж байсан. Тэгээд тэд нар эргээд ороод ирсэн байх юм.

Тухайлбал 38 дугаар зүйл дээр аюултай хог хаягдлыг экспортлох эрхийг зөвхөн аж ахуйн нэгжээр хязгаарлаж болохгүй юу? Иргэнд өгнө гээд бичсэн байх юм. Тэгэхээр ер нь энэ экспортлох гадаад худалдаанд оролцох юуг бид нар ерөнхийдөө аж ахуйн нэгжээр хязгаарлах ийм хандлага явж байгаа. Хүнсний тухай хууль, Хүнсний аюулгүй байдлын тухай хууль одоо энэ бас өмнөх парламентын үед яагаад одоо парламент дээр байгаа Худалдааны тухай хууль эд нараар.

Тэгэхээр экспортлох энэ аюултай хог хаягдлыг экспортлох эрхийг иргэнд өгнө гээд аж ахуйн нэгжээс гадна иргэнд өгөхөөр болсон байна. Энэ бол өмнөх хэлэлцүүлгийн явцад бас нэлээн шүүмжлэл дагуулж байсан.

2-т бол тэр 10 дугаар зүйл дээр иргэн аж ахуйн нэгжид хог хаягдалтай холбоотой үйл ажиллагааг хориглоно гээд зүйлүүд байгаа. Яг амьдралд нийцтэй эсэх талаар та нар минь яг юу бодож байгаа юм бол? Манай Байгаль орчны яам дахиад энэ асуудлыг оруулаад ирсэн байх юм.

Тухайлбал аж ахуйн нэгж байгууллага хөрс бохирдуулагч жорлон байгуулахгүй гээд тэгсэн байгаа. Одоо байгаануудаа яах юм бэ? Яг хөдөө орон нутагт энэ нөгөө нэг нүхэн жорлон байгуулахгүй байх тийм боломж нөхцөл нь байгаа юм уу? Аж ахуйн нэгжүүд иргэн ямар нэгэн хадаг уяж хог хаягдал үүсгэхгүй байна гэх шиг. Ингээд ийм бас л юутай холбоотой юмнууд гарч ирээд байна.

Гэр болон нам даралтын зууханд нийлэг материалтай хаягдлыг шатаахгүй гээд. Одоо энэ Улаанбаатар хотын захын хорооллуудаар бол шатааж байгаа. Тэгээд тэр хүмүүсийг очоод энэ ард талын хариуцлага тооцох юугаар харах юм бол энэ чинь 50000 төгрөгөөс эхлүүлээд 200000 төгрөг хүртэл торгох юм байна л даа.

Тэр хүмүүс чинь амьжиргааны нөхцөл боломжоос болоод шатааж байгаа юм. Тэгэхгүйгээр тэр 50000 очоод гэхдээ хууль гарахаар хэрэгжих ёстой. Тэгээд хэрэгжүүлнэ гээд явахаар үүнийг жишээ нь мэргэжлийн хяналт очиж хянах юм уу? Ийм амьдралд хэрэгжихэд хэцүү зүйлүүд ороод явахаар бас хууль гарахад хүндрэлүүд гарч магадгүй. 

Тийм учраас хууль бол гараад амьдралд хэрэгждэг нийцдэг эргээд түүнийгээ хянаж болдог. Эргээд түүндээ хэрэгжих боломжтой ийм нөхцөлөөр л гарах ёстой гэж ойлгоод байгаа. Тийм учраас энэ чиглэлийн зүйлүүд дээр тодорхой хариулт өгөөч гэж.

Тэгээд ер нь бол хуулийг бол хэлэлцээд нарийвчлаад гаргах хэрэгтэй. Ялангуяа аюултай хог хаягдлын асуудал бол манай улсын хувьд ихээхэн анхаарал татдаг болсон. Тийм учраас энэ аюултай хог хаягдал сүүлийн үед янз бүрийн үйлдвэрлэл үйлчилгээний эрхэлж байгаатай холбогдуулаад аюултай хог хаягдлын асуудлыг бол бид нар яаравчилж гаргах. 

2-т бол дахин боловсруулах асуудал. Хог хаягдлыг дахин боловсруулах асуудал бол дэлхий нийтээр маш өндөр технологийн түвшинд хүрлээ. Тэгээд бид нар энгийн хог хаягдлаа хүртэл бүрэн боловсруулж чадахгүй байгаа. Тийм учраас энэ хог хаягдлыг дахин боловсруулах чиглэлээр яг яамнаас барьж байгаа Улаанбаатар хотын захиргаанаас барьж байгаа ямар ажил хийгдэх вэ? Энэ 4 жилд тодорхой зүйлүүд ахиц дэвшил гарах уу? Яг бодитой одоо хийгдэх тийм дэмжлэг туслалцаа үзүүлээд явахаар зүйл байна уу гэдэг талаар бас нэмэлт тодруулж өгөөч гэж. Баярлалаа.

Ц.Гарамжав: - Ажлын хэсгээс хэн хариулах вэ? Нэрээ хэлээд, албан тушаалаа хэлээд хариулъя. 2 номерын микрофон дээр.

Л.Жаргалсайхан: - Байгаль орчны яамны Хүрээлэн буй орчин байгалийн нөөцийн удирдлагын газрын мэргэжилтэн Л.Жаргалсайхан. Я.Содбаатар гишүүний асуултад хариулъя. 

Энэ хог хаягдлыг экспортлоход иргэн аж ахуйн нэгж гэснийг иргэнийг нь хасах боломжтой юу гээд. Яах вэ ерөнхийдөө бас яг амьдрал дээр бол бас иргэн гээд тодорхой хэмжээний аюултай хог хаягдал цуглуулсан үүнийг яах вэ гэсэн бас асуудлууд гардаг юм. Жишээ нь гар утас гэдэг юм уу компьютер гэдэг юм уу иймэрхүү байдлууд үүсдэг учраас энэ иргэн гэдэг юу бас байгаа.

Гэхдээ ер нь бол бас хуулийн хариуцлагыг нь үзээд аж ахуйн нэгжийг нь үлдээх бол бас боломж бол байгаа гэж үзэж байна. 

Энэ 10 дугаар зүйл дээр байгаа тэр хориглосон заалтууд гээд тэгэхээр нөгөө нүхэн жорлон гэдгийг бол зөвхөн шинээр байгуулж болохгүй түүнийг хориглоно гэсэн. Тэгээд манай яамнаас бол энэ хөрсний бохирдолтой холбоотойгоор энэ нүхэн жорлонгийн талаар нэлээд судалгаануудыг хийж асуудлуудыг төлөвлөж байгаа.

Тийм учраас үүнийг бас ер нь бол нөгөө Ариун цэврийн тухай хууль бусад хуулиуд дээр ийм заалт огт байдаггүй учраас үүнийг бол энэ хог хаягдлын тухай хуульд оруулсан байгаа.

Энэ нийтийн эзэмшлийн эд хөрөнгө дээр хадаг уях, зар сурталчилгаа наах гэдгийг бол манай Улаанбаатар хотын захирагчийн ажлын албанаас ер нь захиргаанаас бол оруулсан. Энэ бол гүүр зам гээд маш олон газар бол их хэмжээний хадаг элдвийн зар сурталчилгааны яаснаас хогийн юу хотын үзэмж юунд маш ихээр нөлөөлж байгаа учраас үүнийг бас нэг хуулийн одоо овоо энэ тэр гэх юм бол бид нарт яахгүй. Нийтийн эзэмшлийн газар барилга байгууламж, хөрөнгө дээр гэхээр бол зөвхөн энэ зам барилга энэ тэр бол хамаарч байгаа юм байгаа юм.

Нийлэг материалыг шатаах гээд. Энэ бол маш их зөв заалт болсон гэж энэ хууль санаачлагчдаас бол бид нар бол үзэж байгаа. Яагаад гэвэл энэ нүүрсний шаталтаас илүү энэ нийлэг материал гялгар хүүдий янз бүрийн энэ органик материалыг шатааснаас болоод агаарын бохирдолд бид нарын яриад байдаг бодисоос чинь хэдэн мянга дахин хортой диоксин, перин энэ тэр гээд хорт хавдар үүсгэдэг генд нөлөөлдөг хортой бодисууд ялгардаг.

Энэ бодисуудын хог хаягдлын энэ шатаалтыг зогсоо. Энэ бодисуудын ялгарлыг бууруул гээд удаан задардаг органик бохирдуулагчийн тухай Стокгольм конвенци гэж байдаг. Энэ конвенциор бид нар бас ийм үүрэг хүлээдэг. 

Тийм учраас бид нар аль болох ард иргэдийн ухамсрыг дээшлүүлж сургалт сурталчилгааг сайжруулах замаар энэ нүүрснээс гадна шатаагдаад байгаа нийлэг материал энэ хог хаягдлыг шатаахыг зогсоохыг бол энэ хуулиар хийж байгаа. Хуульчилж өгч байгаа. Түрүүн дэд сайдын хэлсэн илтгэлд бол байсан.

Улаанбаатар хотын нэг айл ойролцоогоор жилд 450 кг ийм хогийг шатааж байна. Тэгэхээр энэ маань яаж гарч ирсэн тоо вэ гэхээр Улаанбаатар хотын хогны бүтцийг аваад үзэхэд өвөл, зуны улиралд ялгаатай байдаг. Гэр хорооллоос бол өвөл үнснээс өөр хог гардаггүй. Тэгэхээр ерөөсөө ядуудаа ч биш. Ерөөсөө хүмүүсийн ухамсар дорой байгаагаас ер нь шатаж болох бүх юмаа гал руугаа хийгээд шатаадаг.

Тэгээд гэр хорооллоос бол зөвхөн үнс л хог хаягдал болж гардаг өвлийн улиралд. Тэгэхээр бид нар бол энэ тоог бол энэ өвөл зуны хогийн бүтцийн зөрүүтэй дээрээс тооцоолж ингээд үзэхэд бол ийм их хог хаягдлыг бид нар шатааж байна. 

Тийм учраас энэ агаарын бохирдлоо бууруулахад бас энэ бас хувь нэмэртэй гэж үзэж ийм заалтуудыг оруулсан байгаа.

Ц.Гарамжав: - Я.Содбаатар гишүүн тодруулга 1 минут. 

Я.Содбаатар: - Наад юуг чинь ойлгоод байгаа юм. Гол ийм л асуудал байгаа байхгүй юу. Амьдралд энэ хууль чинь хэрэгжих ёстой. Би бол жишээ нь тэр айлуудад шатаагаад байгаа юуг бол болиулах ёстой. Тэр нь агаарын бохирдол агаар бохирдуулж байгаа гэдгийг ойлгож байна.

Гэхдээ хууль болгож гаргах юм уу эсхүл бодлогодоо оруулаад зорилт болгож дэвшүүлэх юм уу? Хэрэв хууль болгоод гарах юм бол заавал хэрэгжих ёстой. Тэгэхээр тэр гэр хороололд шатааж байгаа юуг чинь хууль болгож гаргаад түүнийг хэн очиж хянах юм бэ? Хянаад торгоод байж чадах юм уу? Тийм боломж байгаа юм уу гэж.

2-т тэр нийтийн эзэмшлийн талбайд хадаг уяхгүй байх ёстой. Гэхдээ Улаанбаатар хотоос өөр жишээ нь хөдөө орон нутагт эсхүл зам дагуу байгаа гүүр талбай дээр эсхүл хөдөө сум орон нутагт тэр нүхэн жорлон ч гэсэн. Та нар ганцхан Улаанбаатараар сэтгээд байх юм. Энэ чинь эргээд хууль хэрэгжихэд Монгол Улсын хэмжээнд хэрэгжинэ. Монгол Улсын хэмжээнд хэрэгжих энэ нөхцөл боломж чинь хангагдаж байгаа юм уу? Үүнийгээ тэгээд бүрэн хянаж чадах юм уу? 

Тэгээд тэр ард нь байгаа хариуцлагын … /минут дуусав/

Ц.Гарамжав: - Байгаль орчны яам Д.Оюунхорол сайд хариулъя. 

Д.Оюунхорол: - Я.Содбаатар гишүүний асуултад хариулъя. Хог хаягдлын тухай хуулийн шинэчилсэн найруулгын төсөл бол Монгол Улсын Их Хурлаар 2016 оны 5 сарын 19-нд орж батлагдсан хууль. Энэ бол эцэслэн алх цохиж батлагдаагүй байсан учраас өнөөдөр энэ хуулийг дахин оруулж ирж байгаа. Энэ бол дэгийн алдаа гарсан.


Энэ хууль бол маш чухал хууль. 2012 онд батлагдсан Хог хаягдлын тухай хуулиар бол олон хууль эрх зүйн зохицуулалтыг шийдвэрлэж чадаагүй байсан. 1 дүгээрт өнөөдөр хог хаягдлыг дахин боловсруулах үйл ажиллагааг дэмжих эдийн засгийн ямар ч хөшүүрэг урамшуулал олгох харилцааг тодорхой зохицуулж өгч чадаагүй. 

Өнөөдөр бол дэлхийн нийтээрээ хог хаягдлыг бол бас дахин ашиглах үйлдвэрлэлд оруулах үүнийг бол баялаг гэж үзэж эдийн засгийн эргэлтэд оруулдаг ийм бол зарчим тогтсон. Тэгэхээр манай улсад бол өнөөдөр хог түүж амьдарч байгаа 20000 иргэн байна. Энэ 20000 иргэний түүж авч байгаа хогийг үйлдвэрлэгчид бол бас тодорхой … /минут дуусав/

Ц.Гарамжав: - Д.Оюунхорол сайдын микрофоныг үргэлжлүүлье. 

Д.Оюунхорол: - Жаахан ханиадтай хоолой юу яагаад байгаа юм. Тэгээд 20000 тэр иргэдээс нөгөө хог хаягдлыг бол тодорхой үнэ өртөгтэйгөөр бас худалдаж авмаар байгаа юм. Тэгэхээр ийм эрх зүйн зохицуулалт муу байгаа учраас бас хөөрхий минь тэр гадаа гандаж энд тэнд хөдөө хөхөрч яваад хэдэн хог шороо цуглуулаад түүнийгээ авчраад бас байгалийн орчны бохирдлыг бууруулахад зориулж байгаа тэр хүмүүсийн хөдөлмөр бас үнэлгээгүй байгаад байгаа. Тийм учраас цаашдаа үүнийг бол бас тодорхой үнэлгээтэй болгох, урамшууллыг олгох энэ асуудлыг одоогийн энэ хуулиар бол зохицуулж өгөх ийм боломжийг оруулж ирж байгаа.

Дараа нь бол хог хаягдалтай холбоотой үйл ажиллагаанд тавигдах шаардлага тодорхой бус байгаад байгаа юм. Я.Содбаатар гишүүний саяын хэлдэг бол үнэн. Үнэхээр бид нар яг тодорхой ямар шаардлага тавих юм бэ гээд. Өнөөдөр бол Байгаль орчны яам бол бодлого боловсруулдаг яам нэртэй. Бидэнд хяналтын ямар ч чиг үүрэг функц бол байдаггүй. 

Энэ бол өнөөдөр улсын хэмжээнд мэргэжлийн хяналтын байгууллага Монгол Улсын хэмжээнд батлагдсан хууль дүрэм түүний хэрэгжилтийг мөрдөж ажилладаг. Тийм учраас энэ процессынхоо дагуу явдаг.

Өнөөдөр Монгол Улсад бол сая Я.Содбаатар гишүүн ярьж байна. Аюултай хог хаягдалтай холбоотой үйл ажиллагааны зохицуулалт бол маш хангалтгүй. Аймаг, орон нутаг болгон жишээлбэл эрүүл мэндийн салбарын эм тарилгын хог хаягдлыг манай суманд манай аймагт устгаж болохгүй гэж ярьдаг. Тэгээд өнөөдөр улсын хэмжээнд Монгол Улсын Их Хурлаар бид нар аюултай хог хаягдлыг устгах энэ газар байршлыг зааж 2 цэгт устгахаар хуульчилж авсан. 

Тэгээд энэ бол Засгийн газрын их зөв шийдвэрийг бид нар сая гаргаж авсан. Дараагийн үүнтэй холбоотой хийж байгаа нэг чухал асуудал бол иргэдэд хог хаягдлын боловсрол олгох талаар бол ерөөсөө энэ хуульд тодорхой заалт байхгүйгээс сая Л.Жаргалсайхан ярьж байна.

Үнэхээр энэ иргэд би өнөөдөр иргэн хотын иргэнийхээ хувьд аймаг сумын төвд амьдардаг иргэний хувьд бусдын нийтийн эрх ашгийг би яаж зөрчиж байгаа вэ гэдгээ энэ хүмүүст бол зохицуулах ямар ч тийм мэдээлэл сурталчилгааны ажил бол бид нар хийж чадаагүй сүүлийн 20 жилд бол хаясан юм байна лээ.

Монголчууд чинь бол байгаль эх дэлхийгээ хайрлаж хамгаалдаг маш их үнэт зүйлтэй өв уламжлалтай байсан ард түмэн. Ядаж нүүгээд явахдаа гэрийнхээ буйрыг цэвэрлээд хогоо устгаад шуудай савандаа хийгээд үүрээд тээгээд аваад явдаг байсан. Одоо бол бараг дурын хүн дуртай газраа хогоо хаядаг ийм зуршил бол бий болсон. 

Тийм учраас ядаж үзэл суртлын ажлыг энд бас хийж өгөх шаардлагатай байна. Хууль тогтоомж зөрчсөн иргэн аж ахуйн нэгж байгууллагад хүлээлгэх хариуцлага бол маш сул. Зөрчлийг илрүүлсэн иргэнийг урамшуулах зохицуулалт байхгүй ийм дутагдлууд байсан. 

Тэгэхээр энэ удаагийн хуулиар бол энэ асуудлуудыг цогцоор шийдвэрлэх ийм боломжийг бүрдүүлж байгаа юм. Тэгэхээр энэ хуулийн гол зорилго бол ерөөсөө л хог хаягдлыг баялаг гэж үзэх сэтгэхүйг олон нийтэд төлөвшүүлмээр байна. Өнөөдөр дэлхий даяар өдөрт 7 сая тонн хоолны хог хаягдал бий болж байгаа гэж Дэлхийн эрүүл мэндийн байгууллага олон улсын байгууллагууд зарлаж байгаа.

Гэтэл ядаж өнөөдөр 5 ханатай гэртээ хоолоо хийгээд хэдэн хүүхэдтэйгээ хоол идэхдээ дээр үед бол хүүхэд бүрийнхээ аяганд хоолоо хийж өгөөд тогоогоо дуусгадаг байсан. Өнөөдөр бол хоолоо илүүдэл хийгээд хогоо гаргаж хаяад тэр нь өнөөдөр байгаль эх дэлхийдээ ямар их орчны бохирдол үүсгэж сүйрүүлж байгааг бид нар ярих ёстой.

Өнөөдөр тогтвортой хөгжил, ногоон хөгжлийн бодлогыг ярина гэдэг бол айл өрх бүр хүртэл хаягдалгүй идэж сурах тийм амьдралын эх маягийг бий болгох тийм сэтгэхүй ухамсрын түвшинд энэ иргэдэд бид нар мэдээлэл ойлголтыг бол өгмөөр байна.

Бид нар энэ хог хаягдал гэдгийг их том зүйлээс эсхүл их мөнгө ирж хайж шийдэх асуудал бас биш юм шиг байгаа юм. Үнэхээр хүн болгон идэх хоолоо хэмжээнд ядаж хийдэг. Хаягдалгүйгээр хоолоо идээд сурдаг. Гуанз ресторанд орсон ч өөрөө захилгатай хоолоо иддэг ийм маягаар бид нар амьдарч чадах юм бол хог хаягдлыг одоо олон тонноор бууруулах ийм боломж бололцоо бол бүрдэнэ.

Нийт хог хаягдлын 50 орчим хувь нь дахин боловсруулах боломжтой хог хаягдал байна гэж улсын хэмжээний судалгаа дүн гараад байгаа.  Гэтэл экспортолж байгаа хог хаягдлын хэмжээ бол бид зөвхөн 1 хувь байгаад байгаа. Тэгэхээр л бид нар энэ юмаа бол нэг жаахан ялгаж салгах ийм зайлшгүй шаардлага байна гэж бодож байгаа.

Хатуу хог хаягдал болон … /минут дуусав/

Ц.Гарамжав: - Г.Тэмүүлэн гишүүн асуултаа асууя.

Г.Тэмүүлэн: - Баярлалаа. Өнөөдөр энэ Хог хаягдлын тухай хуулийн шинэчилсэн найруулгатай холбогдуулаад бас нэг хэд хэдэн тодруулж асуух лавлах асуудлууд байна. Ер нь зүгээр энэ хог хаягдлын менежменттэй холбогдуулаад хүн өөрөө эрүүл цэвэр орчинг бий болгох, амьдрах орчноо бол бас эрүүл цэврээр нь байлгах асуудал бол өөр өөрсдөө бол бий болгох асуудал байгаа юм.

Тэгэхээр бол тухайн тэр хүний нөгөө хандлагыг нь өөрчлөх, тухайн тэр амьдралын зөв хэв заншил хэв маягийг бий болгох асуудал бол байгаад байгаа. Тэгэхээр хүнтэй ажиллах асуудал байгаад байгаа. Бид бүхэн аливаа асуудлыг бол зөвхөн зүгээр энэ хуулийн хүчээр далайлгахаас гадна тухайн тэр хүнд зөв боловсролыг яаж бий болгох вэ гэдэг асуудал байгаад байгаа.

Тэгэхээр үүн дээр бол та бүхэн маань бас ер нь зүгээр энэ хог хаягдлын талаар боловсрол олгох асуудлыг бол мэдээж энэ ерөнхий боловсролын сургууль хүүхэд байх наснаас нь эхлээд бол энэ боловсролыг олгох асуудал бол хамгийн чухал асуудал байгаа.

Тэгэхээр үүн дээр бол та бүхэн маань яг ямар сургалт ямар хөтөлбөрийг бий болгох гэж байна вэ? Эсхүл тухайн тэр сургуулийн орчинд нь ямар стандартыг бий болгох гэж байна. Тухайн тэр хүүхдүүд өөрсдөө бага байхаасаа эхлээд үүнийг бол хогийг ангилах хогийг дахин боловсруулах гэдэг юм уу энэ талаар бол ямар чиг хандлагыг хэв маягийг бол бий болгох талаар нь ажиллах гэж байна вэ? 

Би бол хүнтэй өөртэй нь эхлээд ажиллах бол хамгийн гол чухал асуудал байна гэж харж байгаа. 

2 дахь асуудал бол ер нь зүгээр яах вэ бас энэ хог хаягдлын хэмжээг багасгахтай холбогдуулаад хог хаягдлын менежменттэй холбогдуулаад дахин боловсруулах олон аргууд байгаад байгаа. Мэдээж бол та бүхэн энэ хуулийнхаа үзэл баримтлал дээр бас оруулсан байх шиг байна. Ялгах, цуглуулах зайлуулах, нөгөө цэвэрлэх, халдваргүйжүүлэх гээд.

Тэгээд би үүн дээрээс хамгийн гол онцлох гээд байгаа асуудал бол зүгээр энэ хогийн хэмжээг эх үүсвэр дээр нь багасгах асуудал бол хамгийн чухал асуудал байгаад байгаа. Тухайн хүн бол гэртээ хогоо бол ангилах, ялгах асуудал бол байгаад байна. 

Тухайн хогийнхоо менежментийг зөв шийдсэн улс орнуудын жишгийг аваад үзэхэд тухайн тэр хогийн савнаас нь авхуулаад яг нэг хогийн сав байлаа гэхэд бол түүн дотор нь 4, 5 ангилсан байгаад байдаг. Тэгээд түүнийг нь бол хоолны хаягдлаар нь гэдэг юм уу эсхүл нөгөө нэг гялгар цаас уутаар нь гэдэг юм уу эсхүл шил савлаад зарна гэдэг юм уу ингээд ангилах асуудал бол байгаад байгаа.

Тэгэхээр бид нар үүн дээр бол нэг энэ стандартыг гаргаад айл өрх болгонд яг тэр тухайн стандартыг нь бий болгоод өөрөө өөрсдөө хүн бол хэв маягаараа заншлаарай ингээд хийдэг болохыг нь бол энэ бол хэвшлийг бол бий болгомоор байна гэж хараад байгаа энэ тал дээр бас та бүхэн маань ямар ер нь бодлогыг баримталж ажиллах гэж байна вэ?

Тухай айл өрхөд та бүхэн маань ажиллах гэж байна вэ? 3 дахь нэг тодруулах гэж байгаа асуудал бол гялгар уутны менежментийн асуудал байгаад байна. Ерөөсөө энэ нийгэмд хүний амьдралын боломж нь нэмэгдээд хэрэглээ нь ихсээд ирэхээр энэ хог хаягдлын хэмжээ нэмэгдээд ирдэг. Үүнтэй холбогдуулаад дийлэнх хог хаягдлын чинь хэмжээний бараг тал илүү хувийг нь бол бараг энэ гялгар уут эзэлж байна гэж харж байгаа.

Тэгээд дэлхийн нийтэд ч гэсэн тулгамдаж байгаа хамгийн том асуудал бол энэ гялгар уутны менежментийн асуудал болоод байдаг. Химийн хорт бодис хамгийн их ялгаруулдаг асуудал бол гялгар уут байгаад байдаг. Зарим улс оронд бол ерөөсөө гялгар уутны хэрэглээнээс бол татгалзсан асуудал байгаа. Манай Монгол Улсын хувьд үүнийг яах ёстой юм бэ? 

Магадгүй 10 жилийн дараа 20 жилийн дараа 30 жилийн дараа манай байгаль орчинд маань хүний эрүүл мэндэд маань хүрээлэн буй орчинд маань хамгийн их тулгамдах том асуудал маань бол гялгар уут болох гээд байна шүү. Энэ асуудал дээр бид нар ер нь ямар бодлого баримтлах ёстой юм бэ? Энэ хуулиар энэ яаж зохицуулагдаж байгаа асуудал байгаад байна. 


Энэ хуулийг дагаад 4 дэх асуудал бол ер нь зүгээр нарийвчилсан журам стандарт юмнууд бол мэдээж гарч таарна. Ямар стандарт юмнууд ер нь том бодлогын асуудлууд хийгдэх үү? Хэрэгжүүлэх энэ дэд бүтэц маань үүнийг зохион байгуулах хүн хүч маань тоног төхөөрөмж маань ер нь бэлэн байгаа юу? Ер нь ямар хэмжээнд бид нар бас энэ хүн хүч нөөц бололцоогоо ашиглаж гаргаж үүнийг хийж хэрэгжүүлэх ёстой юм бэ? 

Энэ асуудлаар та бүхэн тодорхой нэг хариулт тайлбар хэлээч гэж та бүхэнд бас хэлэх гэсэн юм. Баярлалаа.

Ц.Гарамжав: - Байгаль орчны яам Д.Оюунхорол сайд хариулъя. Дараа нь албан мэргэжилтэн Л.Жаргалсайхан хариулъя. Д.Оюунхорол сайдын микрофоныг өгье.

Д.Оюунхорол: - Г.Тэмүүлэн гишүүний асуултад хариулъя. Ер нь бол Г.Тэмүүлэн гишүүний саяын хэлж байгаа бол маш зөв. Хог хаягдлыг ер нь бий болгохгүй байх эсэхийг хүний боловсролтой хүний мэдлэгтэй хүүхэд залуучуудынхаа хүмүүжилтэй, боловсролоор олгох арга замаар бас энэ асуудлаа шийдэх боломжийг та нар юу гэж харж байгаа вэ гэж.

Тэгэхээр ер нь бол өнөөдөр энэ байгаль эх дэлхийгээ хамгаалах үйлст оруулах хамгийн гол үйлс бол өнөөдөр боловсрол мэдлэгээрээ дамжиж ерөнхий боловсролын дунд сургуулиасаа бид нар энэ хүүхдээ төлөвшүүлэх хүмүүжүүлэх асуудал дээр онцгой анхаарах ёстой.

Тэгэхээр өнөөдөр ерөнхий эрдмийн хичээлээр бол байгалийн экологийн зөндөө олон хичээл ордог. Энэ цагууд дээр бид нар хог хаягдал хэн үүсгэдэг юм. Хог хаягдлыг яаж устгах юм. Түүнийг ямар менежмент хийдэг юм. Тэр хог хаягдал бидний амьдралд, бидний эргэн тойрон байгаа байгаль орчныг яаж бохирдуулдаг юм. Түүнээс ямар өвчин зовлон үүсдэг түүний гайг хэн яаж үүрдэг вэ гэдэг эдийн засгийн агуулгатай тооцооллуудыг бодсон сургалтын хөтөлбөрүүдийг 10 жилийн ерөнхий боловсролын дунд сургуулиудад бол олгох шаардлагатай болсон юм байна лээ.

Цаашдаа бол энэ хог хаягдлыг баялаг гэж үзэх сэтгэхүйг олон нийтэд бол төлөвшүүлэх замаар хог хаягдлын менежментийг зохистой бий болгох шаардлагатай гэж бид нар үзэж байгаа. Өнөөдөр бид нар бүгдээрээ мэдэж байгаа. Одоо бол гадаадын ямар ч улс оронд хог хаягдлын ялгавартай хогийн савгүй ийм улс орон бол бараг байхгүй. Яах вэ манай нийслэл хот Улаанбаатар хот бас энэ ажлыг эхлүүлсэн. Тодорхой асуудлуудыг хийгээд явж байгаа.

Гэхдээ бидэнд бол тодорхой үр дүн алга. Өнөөдөр тэр битгий хэл хатуу хог хаягдал болон цацрагийн идэвхтэй бусад хий шингэн хатуу төлөвтэй аюултай хог хаягдалтай холбоотой харилцаагаа ч бид нар зохицуулж чадаагүй байж байгаа юм.

Тийм учраас энэ хуулийг бол яаралтай гаргаж өөрчлөх нутгийн захиргааны байгууллага иргэн аж ахуйн нэгж байгууллагуудын үүрэг хариуцлагуудыг маш тодорхой болгоод. Жишээлбэл шилэн лонх, эсхүл ундаа усны савыг худалдаж авдгийг дэлгүүр дээр нь шууд дамжуулаад авдаг менежментийг бий болгоод энэ хогийн үйлдвэрүүдийг байгуулаад түүнээс дулаан гаргах, цахилгаан гаргах энэ боломжуудыг нь аж ахуйн нэгжүүдэд төрийн зүгээс дэмжлэг үзүүлээд Концессын хуулийн зарчмаар албан ёсны гоё нийслэлийн хэмжээнд 3, 4 дүүргүүдэд хогийн сайхан үйлдвэртэй болмоор байна.

Бид бол мөрөөдөл болгож үүнийг маш олон жил ярьсан. Ямар ч сайхан хогийн үйлдвэр өнөөдөр Улаанбаатар хотод байхгүй. Бид нар өнөөдөр ландшафтын аргаар л хогоо дандаа булах дарах ажил хийж нүдээ өөрөөр хэлбэл нүдэнд үл харагдах хогийн орчныг л дараад устгаад байгаа нь хөрсөндөө бол тодорхой хэмжээний орчны бохирдлыг бол бий болгож байгаа. 

Цаашдаа бол үйлдвэрийн аргаар энэ хогийн устгадаг энэ хогийн үйлдвэрүүдийн менежментийг сайжруулах төрийн зүгээс бодлогоор концессоор энэ төсвөөс гарч байгаа хөрөнгө мөнгийг зөв зарах тийм ажлыг бол нийслэлийн Засаг даргатай хамтарч хийхээр бид нар зарим аж ахуйн нэгжүүдийн хийсэн томоохон төсөл хөтөлбөрүүдийг бол дэмжиж яваа.

Олон улсын банк санхүүгийн байгууллагууд ч гэсэн хэрэв Монгол Улс хогийнхоо менежментийг сайжруулах ийм үйлдвэр бариад эдийн засгийн үр ашигтай төсөл гаргаж ирж чадах юм бол банк санхүүгийн байгууллагууд бас санхүүжүүлье гэсэн ийм боломж бололцоонууд бас байгаа.

Тийм учраас энэ хууль гарсны дараа бол бид нар энэ хог хаягдлын менежментийг сайжруулах санхүү эдийн засгийн эргэлтэд оруулах баялаг болгож ашиглах дахин ашиглах энэ 3 R-ийн зарчмыг зайлшгүй ашиглах шаардлагатай байгаа гэж бодож байгаа.

Тэгээд манай Л.Жаргалсайхан нэмээд хариулъя.

Ц.Гарамжав: - 2 номерын микрофоныг өгье. 2 номер дээр хариулъя.

Л.Жаргалсайхан: - Хог хаягдлын боловсрол бол маш чухал. Тэгэхээр бид нар бүр цэцэрлэгийн сургуулийн өмнөх наснаас авхуулаад их, дээд сургууль хүртэл сургалтын хөтөлбөрт хог хаягдлын агуулга оруулахаар энэ боловсролын асуудал хариуцсан төрийн захиргааны төв байгууллагад үүрэг болгосон ийм заалт орсон байгаа.

Хог хаягдлын үндэсний хөтөлбөр боловсруулж хэрэгжүүлэх заалтыг бол оруулсан байгаа. Албан бус сургалтыг бол иргэдийг бүлэг олон нийтийн байцаагч гэх мэт бүх л төрийн бус байгууллага гэх мэт боломжтой газруудаар хийхээр ийм заалтууд орсон байгаа.

Ангилан ялган хог хаягдлыг үнэлэмжтэй болгох асуудал дээр бид нарын гол хүсэж мөрөөдөж байгаа юм бол ер нь бол одоо жишээ нь машины аккумлятор зардаг хүн байлаа гэхэд хуучин аккумляторыг нь аваад оронд нь шинэ аккумлятор өгдөг гэдэг юм уу ийм байдлаар нөгөө нэг хог хаягдал үүсгэдэг бүтээгдэхүүн худалдан борлуулдаг үйлдвэрлэдэг хүмүүсийн хариуцлагыг тийм ээ, тэр бүтээгдэхүүнээ амьдралын мөчлөгийн схем гэдэг юмтай болоод түүнийгээ олон нийтэд тодорхой болгоод манай үйлдвэрийн энэ бүтээгдэхүүнээс гарсан ийм хог хаягдлыг энэ цэгт ингэж хэдэн төгрөгөөр худалдаж авдаг. Ингэж цуглуулдаг энэ бүхнээ ил тод байлгах ийм заалтуудыг бол энэ хуульд бол оруулж өгсөн байгаа.

Гялгар хүүдийний хувьд бол ер нь бол дахин боловсруулах ийм л зохицуулалт байгаа. Ер нь гялгар хүүдийг дахин боловсруулах л жишиг байдаг. Хятад Улс гэхэд 100 хувь хуванцар гялгар хүүдийг бол дахин боловсруулдаг. Тэгэхээр бид нар бас энэ чиглэлд шилжинэ. Тоног төхөөрөмж хүн хүчний хувьд бол ер нь бол энэ хуулийн зохицуулалт аль болохоор бид нар хувийн хэвшлийг энэ салбарт татан оруулах тэгээд хувийн хэвшлийг дэмжих замаар энэ салбарыг бол хөгжүүлнэ гэж үзэж байгаа. Нийгмийн хариуцлагыг одоо сайжруулах замаар хийнэ гэж үзэж байгаа.

Ц.Гарамжав: - Манай надад нэг асуулт байна. Хог хаягдлын хууль дээр аюултай хог хаягдлын талаар бүлэг нэмэгдэж орж батлагдсан байгаа. Тэгэхээр аюултай хог хаягдлыг устгах төвлөрсөн байгууламж байгуулах газруудыг хэрхэн зохицуулж байгаа вэ? Байгууламж барихад шаардлагатай хөрөнгө санхүүгийн асуудал энэ зардлыг шийдэх дээр манай яам ямар бодлого барьж байна вэ гэсэн асуулт байна. 

Л.Жаргалсайхан хариулъя.

Л.Жаргалсайхан: - Аюултай хог хаягдлын төвлөрсөн байгууламж байгуулах газрын асуудлыг улсын тусгай хэрэгцээнд бол Засгийн газраар авахаар Засгийн газрын тогтоолын төсөл боловсруулаад бид нар яамд холбогдох байгууллагуудаас санал авч байна.

Одоо Улаанбаатар хот болон Төв аймгийн иргэдийн хурлаар оруулахаар хүлээгдэж байгаа. Тэгээд энэ хурлаас шийдвэр гарахаар бид нар бол Засгийн газарт оруулахаар хүлээж байна. 3 газрыг сонгосон. Авна. Засгийн газрын бүрэн эрх болсон учраас.

Тэгээд ер нь бол тухайн орон нутаг юу Газрын тухай хуульд өөрчлөлт орсон учраас тухайн орон нутаг дэмжээгүй байсан ч Засгийн газар бүрэн эрхийнхээ хүрээнд бол энэ газрыг тусгай хэрэгцээнд авах боломжтой болсон учраас бид нар бол ямар ч гэсэн саналыг нь авахаар бол хүргүүлсэн.

Тэгээд энэ хариугаа хүлээж байна. 3 газрын сонгосон байгаа. Төв аймагт 1 газар, Улаанбаатар хотын ойролцоо 2 газар Налайх болон Цагаан давааны хогийн цэг дээр 3 газрыг сонгоод байна.

Зардал хөрөнгө санхүүгийн хувьд бол мэдээж хэрэг энэ аюултай хог хаягдлын төвлөрсөн байгууламж байгуулах үйд ажиллагаа бол өртөг зардал өндөр. Тэгээд энд бол бас гадаадын компаниуд бол нэлээн их санал тавьж орж ирдэг. Тэгээд мэдээж гадаадын хөрөнгө оруулалт дотоодын аж ахуйн нэгжүүд тэгээд дээрээс нь энэ зохицуулалтаар бас Их Хурал, Засгийн газрын бүрэн эрхийн хэмжээнд бол бас төсвөөр дэмжих ийм зохицуулалтуудыг бол оруулсан байгаа.

Ц.Гарамжав: - Хог хаягдал боловсруулах үйлдвэрийн талаар яг тодорхой ярьсан ТЭЗҮ нь хийгдсэн тийм төслүүд байгаа юу? Өмнөх Засгийн газрын үед бас энэ үйлдвэрийн талаар хаанахын тусламжтай гэлээ 10 сая долларын асуудал бас яригдаад байх шиг байсан. Иймэрхүү төслүүд одоо яг хэлэлцэгдсэн зарлагдсан олон улсын шинж чанартай шалгарсан төслүүд байна уу? Эсхүл шинээр үйлдвэр барих ямар бодлогыг хэрэгжүүлэх гэж төлөвлөж байна вэ та бүхэн.

Л.Жаргалсайхан: - 2008 онд Их Хурлын дарга М.Энхболд гишүүн дарга бол нөгөө Шадар сайд байх үедээ бол өөрийнхөө багцаас аюултай хог хаягдлын төвлөрсөн байгууламж байгуулах урьдчилан ТЭЗҮ-ийг бол боловсруулах ийм хөрөнгө гаргаад үүнийг бол Унгарын компани бол ТЭЗҮ боловсруулсан. 

Энэ цогц байгууламжийн зардал бол 25 сая доллар гэж гарсан. Энэ ТЭЗҮ гарснаас хойш бол манай яамнаас жил бүрийн улсын төсөвт энэ хөрөнгийг тусгуулахаар бол хүргүүлдэг боловч байнга хасагддаг. Дээрээс нь Чингис бонд Самурай бондоор хэрэгжих төслүүдийн юунд ч санал өгсөн. Бас л хасагддаг.

Ер нь бол энэ асуудал дээд шатандаа очоод ерөөсөө дэмжигддэггүй. Одоо бид нар бол бас л энэ аргаараа бас л байгуулахын төлөө явж байгаа. Ер нь манай яам бол энэ өнгөрсөн оноос НҮБ-ын аж үйлдвэрийн хөгжийн газартай хамтраад энэ хог хаягдлын ил шаталтаас үүсэх бохирдлыг бууруулах ийм төсөл хэрэгжүүлж байгаа.

Энэ төслийн хүрээнд бол бид нар Монгол Улсад анхны аюултай хог хаягдлын ланд.ф-ийг бол байгуулна. Одоо бол энэ жил зураг төслийг нь боловсруулах тендер олон улсын тендер зарлагдаад одоо шалгаруулалт хийгдэх гээд явж байна. Ирэх оноос бол энэ аюултай хог хаягдлын анхны ланд.ф бол энэ төслийн хөрөнгөөр баригдана.

Ц.Гарамжав: - Гишүүд асуултаа нэмэх үү? Д.Оюунхорол сайдын микрофоныг.

Д.Оюунхорол: - Хог хаягдлын үйлдвэр дээр Ц.Гарамжав гишүүний саяын даргын асууж байгаа шиг ер нь бол аж ахуй нэгжүүд бол өөрсдөө ийм үйлдвэрийг байгуулах сонирхолтой бас үүнийг төр засгаас дэмжиж өгөөч гэсэн олон төсөл хөтөлбөрүүдийг бол хийж манай яамд бол ирүүлдэг юм байна лээ.

Тэгээд ер нь бол дэмжигдсэн улсын төсвөөс бол тодорхой хөрөнгө гарсан тийм зүйл бол бас их хомс. Нийслэл хот дээр тодорхой арга хэмжээнүүд бол авагдсан байдаг. Гэтэл одоо бол яг ингээд олон улсын хэмжээнд банк санхүүгийн байгууллагад бичсэн төсөл бол эрлийн хогийн үйлдвэр бол нэлээн сайн евро стандартын ийм үйлдвэр байгуулаад 8 мкв эрчим хүчийг гаргах ийм төсөл манай яамд ирсэн.

Үүнийг бол бас дэмжих боломжтой гэж нийслэлийн Засаг даргын иргэдийн Төлөөлөгчдийн хурлын хурлаар орж шийдэгдээд шийдвэрүүд гарсан юм байна лээ. Өмнөх Засгийн газрын үед бас шийдвэрүүд гарсан. Тэгээд саяхан бидэнтэй бол энэ гадаадын олон улсын байгууллагын банк санхүүгийн байгууллагууд бол ирж уулзаад энэ ажиллагааг бол эхлүүлнэ гэсэн.

Хэрэв ингэх юм бол жилдээ 160 тонн хогийг үйлдвэрлээд 8 мкв цахилгаан гаргах ийм хүчин чадалтай хогийн үйлдвэрийг байгуулах ажлын эхлэл бол тавигдана гэж бид харж байгаа. Тэгэхээр энэ бол цэвэр хувийн хэвшлийн өөрийнх нь бизнесийн үйл ажиллагаа дээр тулгуурлаж явах учраас эцсийн үр дүнг нь бол бас бид нар хэлж мэдэхгүй байна. 

Ямар ч байсан ийм ажлын эхлэлийг бол яамны зүгээс нийслэлийн зүгээс бол дэмжээд ажиллана гэсэн бодолтой байгаа.

Ц.Гарамжав: - Гишүүд асуултаа асууж дууслаа. Хэлэлцэж байгаа төсөлтэй холбогдуулан үг хэлэх гишүүд нэрээ өгнө үү. Санал, үгээ. А.Сүхбат гишүүнээр тасалъя. Д.Тэрбишдагва гишүүн үгээ хэлье. Д.Тэрбишдагва гишүүний микрофон.

Д.Тэрбишдагва: - Баярлалаа. Энэ хууль бол үтэр түргэн гарах ёстой хууль. Маш чухал хууль. Яах вэ үүнийг олон улсын хэмжээнд нэлээн судалсан байх гэж бодож байгаа. Байгаль орчны яамны хийж байгаа ажлуудыг манай Байнгын хороо миний хувьд бол байгаль орчны чиглэлээр хог хаягдал ер нь тэгээд энэ цөлжилт усны асуудлыг байнга дэмжиж явдаг.

Дэмжихээс өөр аргагүй салбар байгаа. Улс орны хувьд бол маш чухал салбар. Хогийн талаар бол их сайн бодмоор байгаа юм. Нэг талаасаа манайд бол одоогийн байдлаар хог их цугларсан учраас том үйлдвэрлэл мөн. Нөгөө талаасаа бол та нарын энэ төсөөлөл чинь их болгоомжтой төсөөлөхгүй бол Монгол Улс чинь 3-хан сая хүнтэй. Яг дэлхий нийтийн бусад улс орнуудтай харьцуулахад эхнийхээ хогийг авсны дараа бол системтэйгээр явах юм бол их том юуны хогийн үйлдвэр бас манайд нэг их одоогийн байгаа хог дээр тулгуурлаад нэг их олон хогийн үйлдвэр болоод нэг тийм хачин төсөөлөл болох вий гэж би бас болгоомжилдог юм.

Бид чинь Хятад биш шүү, Япон биш шүү. Хүн амынхаа хэрэглээ хүнийхээ тоогоор аваад үзэх юм бол бас тийм болгоомжлох энэ их олон талаас нь бодохгүй бол яг одоогийн хог дээр тулгуурлаж энэ бодлого цаашдынхаа үйл ажиллагаа явуулахдаа та нар бодоорой гэж хэлмээр байна.

Ер нь бол Л.Жаргалсайхан дарга Унгарынхаа төслийг одоо мартсан нь дээр. Тэр уг нь овоо хэдэн төгрөгөөр гаргасан төсөл байгаа юм. Тэр чинь М.Энхболд даргыг Шадар сайд байх үед хийсэн төсөл. Тэр чинь одоо түүнээс чинь дэлхий нийтийн менежмент шал өөр болсон. Унгарын төслийг чинь та бүгдэд бас Шадар сайд байж байхдаа бид нар уулзаад Л.Жаргалсайхан дарга энэ тэртэй уулзаад ярьж байсан.

Тийм учраас та бүгдийг цаашдаа бодлого явуулахдаа бол маш сайн бодож явуулаарай гэж хэлмээр байна. Хог яах вэ тэр хүүхдүүдэд хогийн боловсрол олгох бол чухал. Гэхдээ тэр чинь бас нэг хугацааны асуудал. Хамгийн түрүүнд өнөөдөр хүний нүдэнд харагдаж хийж чадах юм бол яаж ийж байгаад тэр аюултай хог хаягдлын үйлдвэр, яаж ийж байгаад хогийн жижиг юм уу дунд үйлдвэрийг харуулах юм бол хог чинь баялаг юм шүү гэдгийг хүнд харуулах л юм хийх хэрэгтэй.

Тэгэхгүй ингээд одоо хэчнээн жил ярив. Яриад л байдаг. Ингээд үзэхээр бол энэ хууль эрх зүйн үндэслэл нь болж өгөхгүй байсан юм. Дэлхий нийтийн энэ жишигт хүрч чадахгүй байсан учраас энэ хууль өөрөө бас дэлхийн нийтийн жишигт ойртсон хууль. Тэгээд одоо үүн дээр яах вэ ажлын хэсэг энэ дээр гаргаж яах уу дарга шийднэ биз. Үүнийг илүү сайжруулах юм байна уу үүнийг бол маш хурдан яаралтай гаргах ёстой хууль.

Тэгээд ингээд аваад үзэхгүй бол одоо сая ганц хоёр компаниуд орж ирж байгаа юм байна. Одоо манайхан чинь нөгөө төрийн 3 өндөрлөг явахаараа л Японд гэхэд чинь одоо жилд хэдэн удаа очдог гэнэ үү түүн шиг л юм болж байгаа юм. Байгаль орчны үе үеийн сайдууд тэгээд би түрүүн хэлсэн. Баахан улс орнуудад ингээд явдаг. 

Одоо бол ер нь бол хууль гарна. Тийм учраас одоо энэ хууль дээрээ тулгуурлаад Д.Оюунхорол сайдыг бол гэрээ хэлэлцээрээ гадна дотнынхонд бол ийм хууль гарч байгаа ийм нөхцөл бий болж байгаа. Концессын гэрээгээр манайхад оруулахад боломж байна гээд ингэж ярих юм бол одоо тодорхой улсуудтай их тодорхой юм ярихгүй бол Унгартай ярьсан юмаа Хятадтай ярьдаг. Хятадтай ярьсан юмаа Японтой ярьдаг. Японтой ярьсан юмаа Америктай ярьдаг ийм баймааргүй байна.

Яг хамгийн их бодитой ойрхон концессын гэрээнд их дөхсөн тэгээд сүүлийн үеийн тэр технологи нь Хятадууд чинь гадна дотнын технологийг их сайн хуулбарладаг учраас хямдхан бөгөөд концессын гэрээгээр хийх боломжтой улс бол Хятад байгаа. 

С.Оюун сайдыг ч гэсэн байж байхад Д.Оюунхорол сайдыг байж байхад дараа нь Н.Батцэрэг сайдыг байж байхад Хятад руу хэд хэдэн удаа явсан. Тэгээд тодорхой уулзалтууд хийгээд ингээд явсан. Яг тэр нь 1, 2 газартай ярьсан юмаа хэрэгжүүлээд явахгүй бол нөгөө л Монголчууд чинь улс болгонд нэг адилхан хогоо л яриад яваад байдаг. Одоо нэг үйлдвэрийг л одоо эхлүүлээд хог өөрөөр баялаг юм гэдгийг л харуулмаар байгаа юм.

Япон энэ тэрд чинь бол өнгөт металлыг чинь хогоос авдаг болсон юм байна. Хогоос өнгөт металлыг хогоос. Ерөөсөө тэгээд зурагт энэ тэрийг чинь бүгдийг нь задлаад тэгээд өнгөт металл энэ тэр ялгаад энэ одоо мод гэхэд чин модыг бол тэр чигт нь үртэс болгож явуулаад буцаад мод болгодог. 

Ийм баялаг бий болж байгаа учраас энэ хог өөрөө баялаг гэдэг дээр санал нэг байгаа. Тэгээд энэ баялгаа маш их зөв зүйтэй ашиглах их олон юм яриад хэрэг байхгүй. Аль нэгэн газартай хогийн асуудлыг хогийн үйлдвэрийн асуудлыг аль нэг газартай зөв менежментийг хийж байгаа газруудтай хэд хэдэн газруудтай бизнесийн уулзалтууд хийгээд тэгээд яг энэ нь зөв юм байна. Энэ нь өөрөө Монгол Улсын төсөвт ачаалал орохгүй юм байна. Одоо төсвөөс нэг их хогийн чиглэлээр юм гуйгаад хэрэггүй.

Хууль гарсны дараа бол энэ хуулийн дагуу бол хогийн … /минут дуусав/

Ц.Гарамжав: - Тодруулга өгье Д.Тэрбишдагва гишүүнд 1 минут.

Д.Тэрбишдагва: - Хууль эрх зүйн орчин өөрөө ийм сайн болох юм бол хөрөнгө оруулагч нар орж ирнэ. Бид хэчнээн улсаас туслаад янз янзын болоод ингээд зөндөө л олон жил ярьсан. Тэгэхээр танай хууль эрх зүйн орчин чинь болохгүй юм байна гэдэг ийм юмнууд ингээд яриад баахан яриа болоод байсан. Мөн ч олон ярианууд болсон. Ийм учраас бол үүнийгээ анхаарах ёстой.

2 дугаарт аюултай хог хаягдлын асуудлыг бол Засгийн газар бол өөрөө шийдвэр гаргах хэмжээнд хүрч байгаад бол их баярлаж байна. Тэгэхгүй үнэхээр аюултай хог хаягдал бол байна шүү дээ Монголд дараагийн том аюул шүү. Түүний тооцоо судалгаа над дээр байгаа. Маш их аймшигтай хог хаягдлууд цэргийн хог хаягдал, цацраг идэвхтийн хог хаягдал, хүнсний хог хаягдал тэр байтугай одоо мэргэжлийн хяналтын байгууллагын хил дээр оруулж ирээгүй бодисуудаас нь авхуулаад хадгалсан юмнууд их бий.

Тийм учраас энэ хоёрхон үйлдвэрийн асуудлыг л та нар одооноос зүгээр шууд яриад эхэл. Тэгэх юм бол баялаг гэдгийг нь бол ард түмэнд ойлгогдоно. Тэгээд баялаг … /минут дуусав/

Ц.Гарамжав: - Б.Батзориг гишүүн үгээ хэлье. 

Б.Батзориг: - Гишүүдийн өглөөний мэндийг хүргэе. Тэгээд энэ хуулийн төслийг хэлэлцэх нь зүйтэй гэдэг дээр санал нэг байгаа юм. Тэгээд энэ хог хаягдлын менежментийн талаар сүүлийн жил маш их олон юм ярьсан. Тэгээд ажил болж байгаа нь бол их цөөхөн байгаа. 

Сая Д.Оюунхорол сайдын ярьж байгаагаар бол нэлээн олон ажлууд яригдаад явж байгаа юм байна. Хууль батлагдаад ирэхээр тэр ярьж байгаа юмнууд ажил болно гэж найдаж байна.

Энэ хог хаягдалтай холбогдуулаад бид бас хөрс, агаарын бохирдол бас ярих ёстой. Хамгийн их хөрсийг бохирдуулж байгаа, агаарын бохирдуулж байгаа зүйл бол хог. Өнөөдөр бид нар хогоо дахин боловсруулж чадахгүйгээр болоод манай иргэд маань хогоо түлж байна. Тэгээд үүнээс болоод агаар бохирдож байна.

Ялангуяа гэр хорооллын айлууд бол дугуй гялгар уут хогоо түлж байгаа нь үнэн. Тэгээд үүн дээр энэ хууль гарснаар бол энэ дээр тавих хяналт сайжрах юм байна гэж би сая та нарын тайлбараас бол ойлголоо. Мөн хөрсний бохирдлын асуудлыг бид нар бас ярих ёстой. Сүүлийн үед бол ганцхан агаарын бохирдол яриад байгаа. 

Хөрсний бохирдол бас гамшиг болсон шүү. Өнөөдөр Улаанбаатар хотын иргэдийн гэр хорооллын иргэд бол дандаа нүхэн жорлонтой байгаа. Тэгээд энэ нүхэн жорлон ариутгах асуудал ерөөсөө ярихгүй байгаа. Би санахын 2012 онд нэг удаа хот хөрөнгө гаргаад бүх гэр хорооллын бохирын жорлонгуудыг цооногуудыг ариутгасан. Түүнээс хойш бол улс нэгдсэн бодлогоор энэ бохирын цооног хөрсний бохирдол руугаа нийслэл бол ерөөсөө анхаараагүй.

Тэгэхээр үүн рүү бас анхаарах цаг нь болсон шүү гэдгийг бас энэ ялдамд мэргэжлийнхэн та бүгдэд хэлье, сайдад хэлье. Үүн дээр анхаараарай. Өнөөдөр өвөл байна. Тэгээд дулаарна. Удахгүй бороо орно. Үер ус болно. Ингэх юм бол нөгөө хөрсний бохирдол бол дахиад яригдана шүү. Тэгээд үүн дээр бас урьдчилаад анхаараарай гэдгийг бол хэлмээр байна.

Мэдээж хуулийг бол дэмжиж байна. Хууль батлагдаад гарсны дараа хуулиа сурталчлах асуудал маш дутмаг байгаа шүү. Бид батлаад гаргадаг. Тэгээд хуулиа сурталчилж энэ хууль дээр маш сайхан юмнууд бол тусан байна. Хогийг баялаг гэж яриад байна бид нар. Энэ хогоо дагаад олон сайхан үйлдвэрүүд байгуулагдана гэж яриад байна. 

Энэ хуулиа сурталчлах асуудлаа бас хийгээрэй гэдгийг бол хэлмээр байна. Хуулийн хэрэгжилт дээр бол мэдээж анхаарах. Ялангуяа мэргэжлийн байгууллагууд. Манай мэргэжлийн хяналт. Мэдээж яам дээр байгаль орчны байцаагч энэ тэр гээд олон хүмүүс байгаа. Тэгэхээр эд нарыгаа бас хуулиа ойлгуулж тэгээд цэнэглэх тэгээд хуулиа сурталчлах ажлыг бол давхар хийгээрэй гэдгийг хэлмээр байна.

Энэ хуулийг дэмжиж байна. Баярлалаа.

Ц.Гарамжав: - А.Сүхбат гишүүн үгээ хэлье.

А.Сүхбат: - Энэ гарч байгаа хуулийг дэмжиж байгаа. Тэгэхээр Монголчууд бид өнөөдрийг хүртэл хогоо булшлаад ирсэн хүмүүс. Хогоо булшилна нүхэн жорлонгоо булшилна гээд. Энэ бол ирээдүйгээ булшилж байгаа гэсэн үг. Сая Б.Батзориг гишүүн ярилаа. Агаарын бохирдол, хөрсний бохирдол гэж.

Жорлон ариутгаад яах юм бэ? Жорлонг ариутгалаа гээд тухайн үед хэд хоног үнэр л дарагдана биз өөрчлөгдөнө биз. Тэр ариутгасан бодис чинь доошоогоо тэгээд өнгөний усанд орно. Өнгөний ус нь 2 жилийн дараа гүний усанд орно.

Тэгэхээр энэ эцсийн шийдэл биш. Тэгэхээр энэ аюултай хог хаягдлын тухай бас гэсэн заалт орж ирж байгаа нь энэ их сайн байна. Та бүхэн Туул голын Улаанбаатарчууд бид бүхэн яаж бохирдуулж бузарлаж байгаа билээ гэдгийг мэдэж байгаа. 

Үүн дээр хүнцлийн хор мөнгөн ус нөгөө нэг хром, магни, сульфат гээд энэ олон хортой бодисууд чинь өндөр хэмжээтэй гарсан байгаа шүү гэдгийг мэргэжлийн байгууллага та нөхдөд бас мэдээлье. 

Энэ бол асар хортой хог хаягдал шүү. Энэ хог хаягдлыг Туул голын доошхи Алтанбулаг сум, Өндөрширээт сум, Лүн сум, Заамар сум, Орхон туул гээд бүгд ууж байгаа. Тэр малынхаа сүүг ууж байгаа. Тэр малаа нядалж идэж байгаа. Тэр хүмүүсийн малын биед ямархуу үр дүн гарсан бол үр дагавар бий болсон бол гэдгийг бодож үзэх хэрэгтэй юм байгаа юм.

Тэгэхээр энэ гэр хорооллын 200000 айлын нүхэн жорлон гэж байна. Энэ бол 200, 400, 600, 800 болсон байгаа. Бас л нөгөө муу усны нүх жорлонгоо булшилдаг. Тэгээд ирэхээр хортой нэгдэл энэ чинь гүнийхээ усанд орсон л байгаа. Тэгээд сая энэ нүхэн жорлонгийн талаар ярьтал Л.Жаргалсайхан дарга хэллээ. Шинээр жорлон нүхэн жорлон бий болгохгүй гэж.

Ийм захиргааны аргаар ингээд хэлэх юм бол наадах чинь бас их өрөөсгөл юм шүү. Тэгэхээр энэ нөхцөлийг нь тавиад журамлаж өг үүн дээр. Яах юм бэ гэхээр энэ нүхэн жорлонгуудаа зориулалтын тусгаарлаад тэгээд бетондож өгье. Тэгээд эргээд үүнийг чинь авахад амархан. Хөрсөндөө бохирдол хор хүргэхгүй ингээд шийдэж болдоггүй юм уу? Түүнийг чинь соруулаад авахад хүртэл шороо бусад юм орохгүй амар. Зориулалтын тусгаарлагч гээд юуны төлөө гарсан байгаа билээ. Цемент хайрга байгаа шүү дээ би бүхэнд. 

Тэгээд энэ нүхэн жорлонгоо бетондоод доторлоод ингээд шийдвэл амар юм биш үү. Дээх нь энэ нүхэн жорлонг авдаг байсан гэж байгаа юм. Гэхдээ өвлийн цагаар. Одоо тийм юм байхгүй. Тэгээд л 40, 50 жилээр ингээд нэг жорлонгоо дүүргээд дараагийн газар ухдаг ийм байдал ингээд гараад байгаа юм. 

Монгол Улсын хэмжээнд нийтдээ хэдэн мянган булшилсан хог байдаг юм бол гэж бодохоор бид бүхэн ирээдүйгээ булшилсан байгаа шүү. Тэгээд энэ миний саналуудыг энэ хуульдаа бас тусгаж өгөхийг хүсье. Баярлалаа.

Ц.Гарамжав: - Надад нэг санал үг байна. Хог хаягдлын тухай хуулийн шинэчилсэн найруулга энэ төсөл орж ирж байгаа нь энэ үнэхээр цаг үеэ олсон, хэлэлцэх ёстой болсон ийм хуулийн төсөл. Тэгэхээр үүнийг Байгаль орчны байнгын хороон дээр өнөөдөр хэлэлцээд ихэнх манай Байнгын хорооны гишүүд бол санал нэгтэйгээр дэмжиж байх шиг байна.

Ер нь хог хаягдал гэдэг бол өнөөдөр Монгол Улсад би бодож байгаа юм. Тулгамдсан асуудлуудын маань нэг байгаа юм. Өнөөдөр манай Байгаль орчин, аялал жуулчлалын яамныхан маань бас тодорхой ярьж байна. Энэ анхан шатнаас нь цэцэрлэг, сургуулиас нь эхлээд энэ хог хаягдлын тухай ойлголтыг бага насныхнаасаа эхлээд суулгах энэ хог хаягдал гэж юу вэ гэдэг ойлголтоос нь эхлээд үүнийг хичээл оруулахад бол боломжтой байгаа.

Энэ бол үнэхээр дэмжвэл зохих зүйл анги орсон байгаа юм энэ дотор. Хог хаягдлын материал бол нийгэмд хаа сайгүй байдаг. Өөрөөр хэлбэл цэцэрлэг дотор ч зөндөө байдаг. Сургууль дотор ч хог хаягдал бол зөндөө байдаг. Хамгийн элбэг байдаг түүхий эд бол хог хаягдал. Ийм учраас хог хаягдлын тухай ойлголтыг өгөхөд хог хаягдлыг хэрхэн ангилж ялгах талаар сургаж дадал олгоход бол энэ бол хамгийн боломжтой ийм сэдэв.

Боломжтой материалтай ийм асуудал. Тэгэхээр үүнийг аль болохоор хөрөнгө санхүү гэхгүйгээр одоо мөн яаралтай ойрын үед энэ сургууль цэцэрлэгүүдэд чиглэл удирдамж өгөөд манай холбогдох яамд хэрэгжүүлэгч байгууллагууд энэ талаар анхан шатны программыг боловсруулаад хэрэгжүүлж эхлэх нь зүйтэй юм уу гэж бодож байна.

Бид нар одоо дэлхийн соёлт ертөнцөд их нэвтэрч харилцан аялж явж үздэг. Үнэхээр хог хаягдлаа ангилдаггүй газар байхгүй. Бүгд  хог хаягдлыг баялаг болгож байгаа. Манай яамныхан маань өнөөдөр маш зөв тайлбарлаж байна. Баялгийг ашиглах ойрын үед байгуулах мөн баялгийг ашиглах иргэдээ дэмжих хэрэгтэй гэж. Энэ зөв.

Хог хаягдлыг баялаг болгож ашиглах. Тэгэхээр өнөөдөр бид нар хог хаягдлыг яаж ангилж байгааг хаяж байгаа. Маш их олон төрлийн хатуу цаасыг хатуу цаасаар нь ангилж байгаа цаас. Тэгэхэд тэр хатуу цаасыг хатуу цаас ачдаг машинууд ирээд ачиж аваачаад дахин боловсруулаад дахин хайрцаг сав.

Пластика материалыг бүгдийг пластикын саванд хийж байгаа. Үүн дээр анхаарууштай зүйл бол айл өрх болгон дор дороо ийм жижигхэн гялгар уутанд ялзрах метан хий үйлдвэрлэгдэх тэр нойтон хог хаягдлаа хамгийн гол нь тусад нь ялгаж авах ёстой юм байна лээ. Энэ болгоныг анхан шатнаас нь эхлээд сургаад үзэх үзүүлэх юм бол манай бага балчир хүүхдүүдээсээ авхуулаад бидний үеийнхэн ч гэсэн настнууд маань ч гэсэн дуртай аргагүй нийгэмдээ тусална гэж би итгэж байгаа.

Үнэхээр бид нар хог хаягдлаас болоод олон төлийн вирус бактери өвчний үүрийг бас өөрсдийнхөө амьдарч байгаа эргэн тойронд бий болгож байгаа. Ялангуяа бид нар энэ гишүүд маань яриад байна. Гэр хорооллын жорлонгууд. Энэ бохирдлыг хамгийн их хөрсөнд бохирдол бий болгож хамгийн их бактери нянгийн эх үүсвэрийг бий болгож байгаа бол энэ хөрсний бохирдол мөн хөрс дээр ил хаяж байгаа ялзралын процессоос үүсэж байгаа хорт хийнүүд.

Үүнтэй тэмцэх нэг арга бол энэ хуулиа боловсронгуй болгож мөн анхан шатнаас нь боловсрол олгож хэрхэн хог хаягдлыг ангилж баялаг болгох вэ гэдэг асуудлыг тавьж ирж байгаа нь үнэхээр дэмжүүштэй байна.

Мөн энэ хортой хог хаягдал аюултай хог хаягдлыг өнөөдөр бид нар тодорхой хэмжээний аваачиж устгах боловсруулах мөн дахин ашиглагдахгүй болгох ийм газруудыг сонгож Засгийн газар маань тодорхой хэмжээний зохицуулалт хийж эхэлж байгаа нь энэ бол бас сайн хэрэг. 

Харин үүнийгээ аймгуудтайгаа маш тодорхой ярьж зохицож ойрын үед энэ газруудыг сонгож энэ аюултай, хортой хог хаягдлыг бол нэг дор цуглуулж ингэж улсын хэмжээний бодлоготойгоор үүнийг зохицуулж байх нь зүйтэй юм.

Үнэхээр өнөөдөр бид нарын амьдралын эргэн тойронд энэ жижигхэн зайнаас эхлээд цацраг идэвхт бодисыг агуулсан хог хаягдал маш их болсон шүү. Хүүхдүүд мэддэггүй энэ жижигхэн зайг амандаа үмхээд тоглоод явж байдаг. Энэ бол маш аюултай юм гэдгийг бас анхан шатнаас нь ойлгуулж өгч эхэлж байна гэж би ойлгож байна. Ингээд энэ Хог хаягдлын тухай хуульд нэмэлт оруулж байгаа хуулийн төслийг бид нар ерөнхийдөө өнөөдөр хэлэлцээд шинэчилсэн найруулгыг үзэж танилцлаа. Ингээд үг хэлэх гишүүд үгээ дуусгалаа. 

Шинэчилсэн хуулийн шинэчилсэн найруулгын төсөл дээр саналаа хураая. Хог хаягдлын тухай хуулийн шинэчилсэн найруулгын төсөл болон хамт өргөн мэдүүлсэн бусад хуулиудын төслийн үзэл баримтлалыг дэмжих талаар санал хураая. 

Нийт хуралдаанд оролцсон 10 гишүүдээс 10 гишүүн дэмжиж уг хуулийн төсөл маань дэмжигдлээ. 100 хувьтайгаар дэмжигдлээ.

Чуулганы хуралдаанд танилцуулах гишүүний, дараагийн хуралдаанаар. Танилцуулъя. Улсын Их Хурлын чуулганы нэгдсэн хуралдаанд Улсын Их Хурлын гишүүн Б.Батзориг өнөөдрийн төслийн танилцуулах талаар томилогдлоо. 

Өнөөдрийн хуралдаан өндөрлөж байгааг мэдэгдье. 

Дууны бичлэгээс буулгасан:

ПРОТОКОЛЫН АЛБАНЫ 

ШИНЖЭЭЧ




                               Д.УЯНГА

